
генерацыйная здольнасць роўная нулю. Пупышкі, узятыя з неадраўне- 
лых парасткаў, здольныя ўтвараць расліны-рэгенеранты.

Трэба адзначыць, што ў даследаваных намі чатырох сартоў буякоў 
самым высокім рэгенерацыйным патэнцыялам валодаюць ювенільныя 
экспланты. У спелых эксплантаў рэгенерацыйны патэнцыял адсутнічае. 
Маладыя экспланты з пункту погляду рэгенерацыйнай здольнасці зай- 
маюць прамежкавае становішча. Гэтыя факты пацвярджаюць закана- 
мернасць, якая сведчыць аб высокай рэгенерацыйнай здольнасці юве- 
нільных эксплантаў кустоў і дрэвавых парод [16, 17].

Такім чынам, пры распрацоўцы тэхналогіі кланальнага мікрараз- 
мнажэння даследаваных сартоў Vaccinium corymbosum (Дзіксі, Блю- 
кроп, Герберт, Ранкокас) у культуры in vitro трэба мець на ўвазе, што 
максімальным рэгенерацыйным патэнцыялам валодаюць ювенільныя 
экспланты (гіпакотыль, лісты, семядолі).

Summary
The results of experimental research concerning the regenerative ability for diffe­

rent types of explants in four Vaccinium corymbosum L; introduced cultivars (Bluecrop, 
Dixi, Herbert, Rancocas) in tissue culture are exposed.

ЗМЯНЕННІ У ГПГМЕНТНЫМ ФОНДЗЕ ІГЛІЦЫ ЯДЛОУЦАУ 
ПАД ДЗЕЯННЕМ ДЫАКСІДУ СЕРЫ

Вывучэнню пігментнага фонду раслін у працэсе антагенезу і фар- 
міравання пластыднага апарату ў розных экалагічных умовах [1, 2], а 
таксама ў сучасных фітацэнатычных даследаваннях [3, 4] надаецца 
вялікая ўвага. ГІаяўныя даныя сведчаць пра тое, што змяненні, выкліка- 
ныя ў пігментным фондзе раслін пад уплывам серузмяшчальных газаў, 



могуць характарызаваць ступень іх талерантнасці да гэтага фактару 
[5, 6]. Хранічнае забруджванне атмасферы газападобнымі фітатаксі- 
кантамі ў прамысловых зонах па-рознаму ўплывае на колькасць і суад- 
носіны пігментаў у асіміляцыйных органах дрэвавых раслін. Вялікую 
цікавасць у гэтых адносінах уяўляюць даследаванні пігментнага комп­
лексу хвбйных вечназялёных раслін. Вядома, што пігментны фонд іглі- 
цы ўзрастае толькі ў першыя 2—3 гады яе развіцця, і пасля дасягнення 
максімальнай і характэрнай для дадзенага віду велічыні далейшых 
колькасных змяненняў не адбываецца.

У прамысловых зонах хвойныя церпяць моцнае прыгнечанне і гінуць 
у выніку скарачэння працягласці жііцця ігліцы пад уздзеяннем шкод- 
ных злучэнняў, якія назапашваюцпа ў тканках на працягу некалькіх 
гадоў. Павышанай устойлівасцю да розных прымесяў у атмасферы ва- 
лодаюць інтрадуцыраваныя расліны з іх шматграннай структурна- 
функцыянальнай арганізацыяй, якая забяспечвае пэўны тып абмену 
рэчываў [7]. Менавіта інтрадуцыраваныя лістападныя і хвойныя па­
роды валодаюць высокай устойлівасцю і газапаглынальнай здольнасцю 
[8, 9]. Для азелянення прамысловых рэгіёнаў Беларусі, дзе ў атмасфе- 
ру пастаянна паступаюць павышаныя колькасці газападобных злучэн- 
няў серы, перспектыўнымі для азелянення трэба лічыць дугласію шэ- 
рую, лістоўніцу, ядловец казацкі раскідзісты, шарападобную і пірамі- 
дальную формы туі заходняй і інш.

Даследаванне колькасных характарыстык гіігментнага фонду мэта- 
згодна, паколькі з'яўляецца адным з вызначальных паказчыкаў стану 
фотасінтэтычнай сістэмы ігліцы. Лічыцца, што пігмёнтны комплекс 
раслін належыць да ліку сістэм, адчувальных да зменлівых умоў ася- 
роддзя [7].

Хларафіл — асноўнае функцыянальнае звяно фотасінтэзуючых сіс- 
тэм ліста. Хларафілу а належыць вядучая роля ў паглынанні квантаў 
святла. Што датычыцца ажыццяўлення працэсаў фотасінтэзу, то яно 
магчымае толькі пры наяўнасці ўсіх кампанентаў пігментнай сістэмы, 
у тым ліку хларафілу b і караціноідаў. Пры самых розных уздзеяннях 
хларафіл а аказваецца больш лабільным у адносінах любых спосабаў 
парушэння натуральнага пігментнага комплексу [10, 11]. З’яўленне ба- 
чымых пашкоджанняў асімілюючых органаў, выкліканых дзеяннем 
таксіканту, суправаджаецца, як правіла, для ўсіх відаў інтэнсіўным 
разбурэннем хларафілаў a, b і караціноідаў.

Гэтая праца прысвечана вывучэнню адчувальнасці ігліцы відаў і 
формаў роду Juniperus L. да ўздзеяння SO2. Мэтазгоднасць яе тлума- 
чыцца, па-першае, узрастаннем запытання пры азеляняльных работах 
у прамысловых зонах на ядлоўцы як дэкаратыўныя вечназялёныя рас- 
ліны, якія валодаюць пэўнымі санітарна-гігіенічнымі функцыямі, па- 
другое, недастатковымі звесткамі пра іх у гэтым плане ў наяўнай літа- 
ратуры [9, 12].

Аб’ектамі вывучэння выбраны прадстаўнікі ядлоўцаў. 3 9 выпраба- 
ваных намі аб’ектаў для біяхімічных даследаванняў адабраныя віды 
і формы з паніжанай адчувальнасцю ігліцы ў мадэльных доследах са 
штучнай апрацоўкай SO2: Juniperus chinensis $, J. ch. c?, J. scopulorum, 
J. sabina f. tamariscifolia, J. s. 'Cupiessifolia'.

Штучную фумігацыю неаддзеленых галін раслін праводзілі ў полі- 
этыленавых камерах (0,125 м3) летам у канцы першай дэкады ліпеня. 
Экспазіцыя — 3 мін, канцэнтрацыя дыаксіду серы — 0,5—0,6 мг/м3. Вы- 
вучалі колькасць зялёных і жоўтых пігментаў у бягучым прыросце і 
аднагадовай ігліцы ядлоўцаў. Адбор пробаў ігліцы для аналізу право- 
дзілі на трэці дзень пасля апрацоўкі, г. зн. з улікам максімальна магчы- 
мага праяўлення апёкаў. Праз пэўны перыяд — 30 дзён — праводзілі 
паўторны адбор пробаў ігліцы. Гэта дазволіла нам ацаніць рэакцыю 
асіміляцыйных органаў у адказ на стрэсавае ўздзеянне таксічным га­
зам і працягласць паслядзеяння стрэсу.



Колькасць пігментаў у ігліцы вызначалі широка распаўсюджаным 
метадам: свежую наважку ігліцы (100 мг) расціралі з ахалоджаным 
ацэтонам (80%-ным) і СаСО3, фільтравалі. Фільтраты спектрафотамет- 
рыравалі пры даўжынях хваляў 663, 645 і 440 нм. Паводле формулаў 
Вернона [10] разлічвалі колькасць хларафілу а, хларафілу b і караці- 
ноідаў. Фракцыю караціноідаў з агульнай выцяжкі пігментаў вылучалі 
непалярным растваральнікам — гексанам. Пры даўжыні хвалі 451 нм 
вымяралі экстынкцыю р-караціну [13].

У розных відаў раслін агульная колькасць зялёных пігментаў у лі- 
стах неаднолькавая. Цікава было параўнаць гэтую велічыню ў розных 
формаў і полаў і яе змяненне пад уплывам фумігацыі. Пры гэтым уліч- 
валі, што слабае, непашкоджвальнае дзеянне неспрыяльнага фактару 
звычайна мае вынікам новаўтварэнне хларафілу, а пашкоджвальнае — 
тармажэнне сінтэзу або разбурэнне пігментаў [12].

Juniperus chinensis L.
Хларафіл а. У мужчынскіх асобін уноў сфарміраваная ігліца (бягу- 

чы прирост) больш устойлівая, чым у жаночых. На 3-і і 30-ы дні пас- 
ля апрацоўкі адбываецца новаўтварэнне хларафілу ў мужчынскіх эк-

Колькасць зялёных і жоўтых пігментаў на 3-і (/) і 30-ы (2) дні паслй апрацоўкі SO2 
у бягучым прыросце (/) і аднагадовай ігліцы (II) ядлоўцаў: А—Juniperus chinensis 
$, Б — J. chinensis <3, В — J. sabina f. tamariscifolia, Г —J. s. 'Cupressifolia', Д — J. 

scopulorum; a — дослед, 6 — кантроль, в — значэнні супадаюць



земпляраў. У жаночых розніца, выкліканая дзеяннем таксіканту, захоў- 
ваецца, а да 30-га дня колькасць хларафілу ў доследных і кантрольных 
раслін выраўноўваецца. Рэакцыя аднагадовай ігліцы на дыаксід серы 
ў жаночых і мужчынскіх экземпляраў мае падобны характар і выра- 
жаецца тармажэннем біясінтэзу хларафілу а (малюнак, А, Б).

Хларафіл Ь. Такі ж малюнак назіраем у ігліцы бягучага приросту ў 
раслін абодвух полаў на трэці дзень пасля апрацоўкі. Аднак у жано­
чых асобін розніца паміж доследам і кантролем болып істотная, а пас­
ля аднаўленчага перыяду гэтыя паказчыкі выраўноўваюцца ў абодвух 
варыянтах. У мужчынскіх раслін на 30-ы дзень пасля апрацоўкі адбы- 
ваецца новаўтварэнне хларафілу Ь. Аднагадовая ігліца раслін абодвух 
полаў рэагуе аналагічным чынам на 3-і і 30-ы дні пасля фумігацыі (ма­
люнак, А, Б).

Juniperus sabina f. tamariscifolia

Па паказчыках колькасці хларафілаў a і b назіраецца непашкодж- 
вальнае дзеянне SO2 на ігліцу двух узростаў у ядлоўца казацкага та- 
марыскалістага (малюнак, В).

Juniperus sabina 'Cupressifolia'

Хларафіл а. На трэці дзень пасля апрацоўкі ў бягучым прыросце пе- 
раважаюць працэсы новаўтварэння хларафілу а, у аднагадовай ігліцы 
назіраем тармажэнне біясінтэзу пігменту. На 30-ы дзень рэакцыя іглі- 
цы двух узростаў аналагічная (малюнак, Г).

Хларафіл b. На трэці дзень пасля фумігацыі працэс рэгенерацыі 
адзначаны ў бягучым прыросце. У аднагадовай ігліцы адбываюцца 
некаторыя парушэнні ў біясінтэзе; розніца паміж паказчыкамі экспе­
риментальных і кантрольных раслін невялікая (0,04 мг/г). На 30-ы 
дзень у ігліцы двух узростаў дастаткова інтэнсіўна працякаюць працэ­
сы новаўтварэння хларафілу Ь.

Juniperus scopulorum Sarg.

Працэсы рэгенерацыі хларафілу а ва ўноў сфарміраванай і аднага­
довай ігліцы адбываюцца на 3-і і 30-ы дні пасля апрацоўкі, у першым 
выпадку больш актыўна (малюнак, Д'). Што датычыцца хларафілу Ь, 
то на трэці дзень адзначана падобная рэакцыя на фумігацыю ў ігліцы 
абодвух узростаў. На 30-ы дзень колькасць хларафілу b выраўноўва- 
ецца ў бягучым прыросце ў доследных і кантрольных раслін, у аднага­
довай ігліцы адбываюцца незваротныя змены.

На пэўным этапе развіцця суадносіны долей хларафілаў у ігліцы 
могуць змяняцца на карысць хларафілу Ь. Па прынятых у сучасны мо- 
мант уяўленнях комплекс з павышанымі адносінамі колькасці хлара- 
філаў a: b належыць фотасістэме I, у той час калі комплекс з нізкім 
значэннем гэтай велічыні — фотасістэме II. У антагенезе ігліцы могуць 
быць абазначаны этапы, калі ў фотасінтэтычным апараце пераважае 
фотасістэма II, што было паказана ў даследаваннях ігліцы Pinus ko- 
raiensis [12]. Гэтая перабудова эвалюцыйна замацавана і звязана з 
адаптацыяй хвойных відаў да змянення светлавога рэжыму.

На прыкладзе ядлоўцаў мы бачым (табліца), што стрэсавае ўздзеян- 
не таксічнага газу таксама можа ўнесці змяненні ў характар суадносін 
зялёных пігментаў. На 30-ы дзень пасля фумігацыі ў бягучым прыросце 
і аднагадовай ігліцы апрацаваных раслін Juniperus sabina 'Cupressi- 
fоііа' адносіны a : b склалі адпаведна 0,79 і 0,90. У кантрольных раслін 
J. scopulorum у аднагадовай ігліцы і ў J. sabina I. tamariscifolia ў бягу­
чым прыросце суадносіны долей хларафілаў складаюць 0,97 (табліца).



Узрост Вары- 

3-і дзень пасля апрацоўкі
Juniperus chinensis $

К 1,22 1,18 1,40 0,11
Д 0,91 74,6 1,29 0,46 33,1 0,04 35,0
к 1,31 1,25 1,39 0,11
Д 1,04 79,2 1,21 0,63 45,3 0,06 50,5

30-ы дзень пасля апрацоўкі
К 0,61 1,11 0,30 0,01
Д 0,60 98,2 1,02 0,35 116,8 0,02 187,4
к 0,79 1,01 0,68 0,13
д
*

0,80 100,8 1,04 0,33 48,1 0,04 29,1

Juniperus chinensis J1

3-і дзень пасля апрацоўкі
К 1,23 1,11 0,93 0,08
Д 1,25 102,2 1,26 0,98 104,8 0,06 72,2
к 1,40 1,16 1,03 0,07
д 1,21 86,6 1,24 0,93 90,6 0,07 98,2

30-ы дзень пасля апрацо'кі
К 0,87 1,41 0,75 0,07
Д 0,95 108,9 1,33 1,13 151,0 0,08 119,5
к 1,07 1,55 0,92 0,04
Д 0,81 76,0 1,45 0,77 84,4 0,06 145,9

Juniperus sabina 'Cupressifolia'
3-i дзень пасля апрацоўкі

К 1,16 1,51 0,80 0,06
д 1,44 124,1 1,14 2,23 278,8 0,20 367,0
к 1,32 1,48 1,14 0,11
Д 1,15 87,1 1,36 0,91 79,6 0,07 63,9

30-ы дзень пасля апрацоўкі
К 0,61 1,76 0,55 0,03
д 0,83 136,1 0,79 4,52 825,7 0,15 478,7
к 0,87 1,40 0,55 0,02
д 0,96 110,9 0,90 2,47 446,9 0,08 413,2

Juniperus sabina f. tamariscifolia
3-i дзень пасля апрацоўкі

К
Д

1,38
1,62 118,1

0,97
1,06

0,99
1,93 194,6

0,08
0,16 185,0

к 0,96 1,33 0,55 0,11
Д 1,10 114,0 1,16 0,69 126,8 0,06 54,6

30-ы дзень пасля апрацоўкі
К 0,69 1,94 0,46 0,03
Д 0,95 137,6 1,26 0,86 189,0 0,06 232,0
к 0,75 1,97 0,53 0,04
д 0,89 118,2 2,17 0,67 125,9 0,04 105,7

Juniperus scopulorum Sarg.

3-i дзень пасля апрацоўкі
К 0,72 1,63 0,57 0,05
д 1,10 152,3 1,38 0,92 163,2 0,08 175,9
к 0,73 1,75 0,57 0,05
д 1,36 186,5 1,54 0,90 159,2 0,05 102,8



3 а ў в а г a. So+s — сума хларафілаў a i b, Scar — сума караціноідаў, [З-саг —Р- 
карацін, к — кантроль, д — дослед.

Узрост Вары- 
янт

% да 
кантролю

а
b

% а і-Ь 
^саг

% да 
кантролю

[3-саг
^саг

% да 
кантролю

30-ы дзень пасля апрацоўкі
1 К 0,52 2,51 0,33 0,02

д 0,56 108,1 2,22 0,40 119,8 0,01 70,3
2 к 0,69 0,97 1,78 0,16

д 0,53 77,0 2,76 0,37 20,5 0,01 7,8

Змяненне велічыні суадносін а : b можа характарызаваць у вядомай 
ступені талерантнасць раслін да дзеяння неспрыяльнага фактару [12].

У схеме структурнай арганізацыі фотасінтэтычных адзінак фотасіс- 
тэм ліста — ФС I і ФС II за караціноідамі ў цяперашні час прызнаец- 
ца важная роля і ў фотасінтэзе, і ў абароне фотасінтэтычных тканак ад 
фотаакіслення. Святлозбіральная і энергетычная функцыі караціну 
звязаны з ФС II. Парушэнні біясінтэзу караціноідаў, выкліканыя дзе- 
яннем таксічнага газу, могуць прывесці да фотаакіслення хларафілу 
[12]. У фотадынамічны эфект уключаецца малекулярны, сінглетны кіс- 
ларод і, магчыма, супераксід, якія генерыруюцца на святле ФС I і ФС II. 
Галоўнай мішэнню фотадэструкцыі аказваецца бялоксінтэзуючая сіс- 
тэма хларапластаў. Фотапратэктйрная функцыя караціноідаў заклю- 
чаецца ў прамым тушэнні трыплетнага стану хларафілу і інактывацыі 
сінглетнага кіслароду [14]. Наяўнасць вялікай колькасці спалучаных 
двайных сувязей у малекуле караціноідаў вызначае іх функцыю при­
родных антыаксідантаў. Эфектыўныя у гэтых адносінах паліены з 9 іі 
больш такімі сувязямі.

Juniperus chinensis L.
К,араціноіды. Ва ўноў сфармі'раванай ігліцы жаночых асобін на трэ- 

ці дзень пасля апрацоўкі SO2 адбываюцца працэсы рэгенерацыі, на 
30-ы — рэзкае павелічэнне сумы жоўтых пігментаў у абодвух варыян- 
тах: адпаведна 1,98 мг/г супраць 3,80 (у доследзе); 0,88 мг/г супраць 
5,15 (у кантролі), хаця кантрольнага ўзроўню не дасягнута. У аднага- 
довай ігліцы мае месца новаўтварэнне караціноідаў пад уплывам SO2.

У мужчынскіх асобін у бягучым прыросце і аднагадовай ігліцы на 
трэці дзень пасля апрацоўкі адбываюцца незваротныя змяненні ў фон- 
дзе караціноідаў, якія паглыбляюцца пасля аднаўленчага перыяду ў 
ігліцы абодвух узростаў.

fi-Карацін з’яўляецца першым афарбаваным ліпафільным прадук- 
там у сістэме біясінтэзу караціноідаў. На трэці дзень рэакцыя на фумі- 
гацыю ўноў сфарміраванай і аднагадовай ігліцы абодвух полаў падоб- 
ная (малюнак, А, Б), На 30-ы дзень пасля апрацоўкі SO2 у бягучага 
прыросту мужчынскіх раслін характар рэакцыі ў колькасных адносінах 
застаецпа першапачатковым, у жаночых — ідзе новаўтварэнне (З-кара- 
ціну. У аднагадовай ігліцы мужчынскіх асобін пераважаюць рэгенера- 
цыйныя працэсы.

Juniperus sabina f. tamariscifolia
У фондзе караціноідаў працякаюць працэсы тармажэння біясінтэзу 

жоўтых гіігментаў, больш інтэнсіўныя яны ў бягучым прыросце. На 3-І 
І 30-ы дні пасля апрацоўкі ва ўноў сфарміраванай ігліцы адбываецца 
акумуляцыя р-караціну. У аднагадовай ігліцы дыаксід серы выклікае 
глыбокае парушэнне назапашвання p-караціну. Розніца паміж дослед- 
нымі і кантрольнымі ўзорамі даволі істотная (малюнак, В).



Juniperus sabina 'Cupressifolia'

Караціноіды. Ha трэці дзень у аднагадовай ігліцы адбываецца рэ- 
генерацыя пігментаў, у бягучым прыросце — іх разбурэнне. На 30-ы 
дзень парушэнні акумуляцыі ў фондзе караціноідаў захоўваюцца ў іглі- 
цы абодвух узростаў.

fi-Карацін. На трэці дзень пасля апрацоўкі назапашванне пігменту 
назіраецца ва ўноў сфарміраванай ігліцы, разбурэнне — у аднагадовай. 
На 30-ы дзень ідзе распад p-караціну ў бягучым прыросце і аднагадо­
вай ігліцы (малюнак, Г).

Juniperus scopulorum Sarg.

Фонд караціноідаў аднагадовай ігліцы з’явіўся больш устойлівым 
у параўнанні з такім у бягучым прыросце. Ва ўноў сфарміраванай іглі- 
цы адбываюцца незваротныя змяненні ў пуле караціноідаў. Рэгенера- 
цыйныя працэсы ў аднагадовай ігліцы працякаюць і на 3-і, і на 30-ы 
дні пасля апрацоўкі дыаксідам серы. Што датычыць p-караціну, то на 
3-і дзень у ігліцы двух узростаў назіраем яго новаўтварэнне, а на 30-ы — 
тармажэнне біясінтэзу (малюнак, Д).

Дзеянне газападобных таксікантаў па-рознаму ўплывае на суадно- 
сіны пігментаў у ігліцы. Гэтыя змяненні могуць выражацца нават у рос- 
це колькасці пігментаў, што можа быць звязана і з абязводжваннем 
ігліцы ў выніку фумігацыі, і з назапашваннем прадуктаў акіслення 
вугляводаў — арганічных кіслот цыкла Крэбса, прадуктаў гідролізу 
бялкоў (гліцын, пралін), неабходных для сінтэзу гэтых пігментаў. Пры- 
клад таму бачым у некаторых відаў і формаў ядлоўца. У J. sabina 'Cup- 
ressifolia' на 3-i i 30-ы дні пасля апрацоўкі SO2 у бягучым прыросце 
сума хларафілаў a і b роўная 124,1 і 136,1% па адносінах да кантролю; 
у J. sabina f. tarnariscifolia — 118,1 i 137,6%. У J. scopulorum зафіксава- 
на 152,3 i 186,5% на 3-i дзень пасля фумігацыі ва ўноў сфарміраванай 
і аднагадовай ігліцы. За кошт росту назапашвання караціноідаў адбы- 
ваецца зніжэнне адносін p-car/Scar У J- chinensis (30-ы дзень), J. sabina 
'Cupressifolia', J. scopulorum (табліца).

Такім чынам, праведзены эксперимент паказаў, што віды і формы 
роду Juniperus L. па-рознаму адносяцца да дзеяння дыаксіду серы, які 
з’яўляецца асноўным кампанентам прамысловых выкідаў і мае не толь- 
кі рэгіянальнае, але і глабальнае распаўсюджанне. Трэба падкрэсліць, 
што ўпершыню гэтае адрозненне выяўлена для мужчынскіх і жаночых 
раслін. Хларафілавы фонд уноў сфарміраванай ігліцы мужчынскіх 
экземпляраў J. chinensis больш устойлівы да таксіканту, чым у жано­
чых асобін. Што датычыцца фонду караціноідаў, то рэакцыя адварот- 
ная.

3 дзвюх выпрабаваных формаў ядлоўца казацкага: J. sabina 'Cup­
ressifolia' і J. s. f. tamariscifolia — устойлівым да дзеяння дыаксіду 
серы праявіў сябе J. sabina f. tamariscifolia.

Ha падставе аналізу пігментнага комплексу ігліцы даследаваныя 
віды і формы ядлоўца можна размясціць у рад па меры ўзрастання 
адчувальнасці да SO2: J. scopulorum, J. sabina f. tamariscifolia, J. s. 
'Cupressifolia', J. chinensis 2, J- chinensis J.

Summary

Species and forms of Juniper react on the atmospheric pollution in a different way: 
either by destruction of chlorophyll a (Juniperus, chinensis, J. sabina ’Cupressifolia’) or 
by encresing of chlorophyll b (J. sabina f. tamariscifolia). The former as usual is under 
the influence of air pollutants, the last as a result of photosynthetic apparatus rearran­
gement and predominance of the PS II.



Літаратура
1. С ы тн и к К. М., Мусатенко Л. И., Богданова Т. Л. Физиология 

листа. Киев, 1978.
2. Кахнович Л. В. Фотосинтетический аппарат и световой режим. Мн., 1980.
3. Шульгин И. А., Ни ч и по ров и ч А. А. //Тез. XII Междунар. ботан. 

конгр. Л., 1975. Т. 2. С. 441.
4. Цельникер 1О. Л. Физиологические основы теневыносливости древесных 

растений. М., 1978.
5. Илькун Г. М. Загрязнители атмосферы и растения. Киев, 1978.
6. Се pre йч и к С. А.//О связи газоустойчивости листьев древесных растений 

с состоянием пигментной системы. Деп. в ВИНИТИ. Per. № 134-78.
7. Г е т к о И. В., Шобанова И. А., Жданец С. Ф. Оптимизация окру­

жающей среды средствами озеленения. Мн., 1985. С. 60—68.
8. Гетко Н. У. // Весці АН БССР. Сер. біял. навук. 1968. № 3. С. 52—56.
9. С и д о р о в и ч Е. А., Гетко Н. В., Сергейчик С. А.//Оптимизация 

природной среды. М., 1981. С. 215—216.
10. Годнее Т. Н. Хлорофилл, его строение и образование в растении. Мн., 1963.
11. Шлык А. А. Ц Метаболизм и строение фотосинтетического аппарата. Мн., 

1970. С. 3—22.
12. Гетко Н. В. Растения в техногенной среде. Мн., 1989.
13. Г а в р и л е н к о В. Ф., Ладыгина М. Е., X а н д о б и н а Л. М. Большой 

практикум по физиологии растений. Фотосинтез. Дыхание: Уч. пособие. М„ 1975.
14. Goodwin I. W. The biochem. of the carotenoids. Vol. 1. Plants. L.; N. Y., 1980.

Центральны батанічны сад Паступіў у рэдакцыю
АН Беларусі 27.02.92

УДК 581:547.9:541.61

Н. А. КУЗЬМІЧОВА, У. Л. ШАЛЮТА, I. Ф. МАЗАН

ФЛАВАНОІДНЫ САСТАУ ЛІСТОУ 
НЕКАТОРЫХ ПОЙМЕННЫХ ВІДАУ ВЯРБЫ

Наяўнасць флаваноідаў у расліне разглядаецца зараз як хематак- 
санамічная прыкмета [7]. Выкарыстанне такіх прыкмет у якасці дапаў- 
нення да традыцыйных метадаў з’яўляецца больш чым апраўданым, 
асабліва пры вырашэнні спрэчных пытанняў сістэматыкі складаных 
родаў, да якіх, несумненна, належыць род Salix L. [2]. Гэтаму спрыяе 
адносна высокая стабільнасць некаторых труп флаваноідаў, у прыват- 
насці флавонаў і флаванолаў [6]. Але сістэматык на практыцы часта 
сутыкаецца з недастатковай вывучанасцю флаваноіднага саставу ці- 
кавячых яго раслін. Тэты прабел у адносінах роду Salix L. у некаторай 
ступені папаўняе прапанаваная работа.

У літаратуры ёсць звесткі аб наяўнасці ў лістах вярбы трохтычынка- 
вай руціну [6, 11], у вярбы гнуткай — брасідыну [И] і кверцэтыну 
[8]. Лісты вярбы белай, згодна з літаратурнымі данымі, змяшчаюць 
7-О- (4-О-п-кумараіл) -глюказід апігеніну [9], ізакверцытрын, руцін, 
монаглюказід рамнетыну, ізарамнетын, З-О-глюказід ізарамнетыну, 
нарцысін, альбазід [9,11]. У лістах вярбы вастралістай раней былі 
выяўлены лютэалін, апігенін, кверцэтын, 7-О-глюказід лютэаліну, кос- 
масіін, руцін, кверцымерытрын і ізакверцытрын [4].

Мы выяўлялі, выдзялялі і вызначалі структуру вытворных флавону 
і флаванолу ў лістах чатырох відаў вярбы: S. triandra L., S. alba L., 
S. fragilis L., S. acutifolia Willd. Матэрыял для даследавання быў са- 
браны ў жніўні 1988 г. у Мінскай вобласці.

У выніку папярэдняга храматаграфічнага даследавання метадам 
двухмернай храматаграфіі на паперы (ПХ) у сістэмах растваральнікаў 
$і ізапрапанол — мурашыная кіслата — вада (2:5:5) і S2, н-бута- 
нол — воцатная кіслата — вада (4:1: 2) шляхам прагледжвання хра- 
матаграм у УФ-святле выявілі: у лістах вярбы трохтычынкавай —


